
Jinên ciwan di navenda 

orkestrayê de fêrî lêdana defê 

dibin û xewnên xwe pêk tînin. 

Mamosteya defê Cîhan Şanbaz û 

şagirta wê Fîdan Bîlal dibêjin ku 

hewl didin bi lêdana defê hunera 

Kurdî biparêzin.

Piştî Şoreşa Rojava, Rêveberiya 

Xweser gelek navend û sazî  vekirin 

ji bo ku jin xewnên xwe pêk bînin 

yan jî kar bikin. Def jî beşek ji beşên 

orkestrayê ye, girêdayî Desteya 

Çandê ya kantona Cizîrê ye. Di 

beşa defê de gelek jinên ciwan 

xewnên xwe pêk tînin û hunera 

Kurdî diparêzin, fêrî lêdana defê 

dibin.  Cîhan Şanbaz û şagirta wê 

Fîdan Bîlal li ser beşa defê axivîn.

Mamosteya defê Cîhan Şanbaz 

behsa destpêka vekirina beşa defê 

û armanca wan bi vê yekê kir û 

got: “Ev nêzî 4 salan e navenda 

orkestrayê hatiya vekirin û beşa 

defê jî bi vekirina navendê re hat 

avakirin. Navenda orkestrayê cara 

yekem bi piştgiriya Desteya Çandê 

li Rojava hat vekirin. Armanca me 

bi fêrkirina amûrên çanda Kurdî, 

bi taybet defê ew e ku em çanda 

Kurd nûjen bihêlin û hunera xwe 

biparêzin. Di destpêkê de hinek 

zekmetî hebûn ji aliyê amûrên 

muzîkê ve amûr kêm bûn, carna 

em hewceyî amûrek dibûn amûr 

bi xwe peyda nedibû lê bi alîkariya 

Desteya Çandê her tişt hêsan bû.”

’42 şagirt fêrî lêdana defê 

dibin’

Cîhan Şanbaz diyar kir ku 42 

şagirtên wan hene û wiha ber-

dewam kir: “Dema ku dibe havîn 

şagirt pir zêde dibin ji ber ku di wê 

demê de dibistan girtî ne hejmara 

şagirtan zêde dibe û dema dibe 

zivistan hejmar kêm dibin ji ber ku 

dibistan tên vekirin. Di dema niha 

de 42 şagirt fêrî lêdana defê dibin. 

Di hefteyê de 2 roj perwerde heye ji 

demjimêrek heta 2 demjimêran e.”

Cîhan Şanbaz xwest di pêşerojê 

de beşa defê berfirehtir bikin 

û bang li hemû jinan kir ku fêrî 

amûrên muzîkê bibin û wiha bi dawî 

kir: “Hêviyên me ji şagirtên me 

zêde ye. Em dixwazin jêhatîbûna 

şagirtên me li tevahî cîhanê be-

lav bibe û lêdana defê bi rengekî 

akademîk be. Em weke orkestraya 

beşa defê, tevlî gelek konser û 

mihrîcanan bûne. Weke mihrîcana 

zarokan li bajarê Reqayê û gelek 

mihrîcanên din. Ez dixwazim hemû 

jinên ciwan werin tevlî beşa defê 

bibin û hunera Kurdî biparêzin.”

‘Def di nava Kurdan de 

navdar e’

 Fîdan Bîlal behsa jêhatîbûna xwe 

di lêdana defê de kir û got: “Ev nêzî 

2 salan e ez li navenda orkestrayê 

di beşa defê de dixebitim û fêrî 

lêdana defê û kemanê dibim. Ji 

mêj ve min hîs dikir ku jêhatîbûna 

min di lêdana defê û kemanê de 

heye, ez hatim navenda orkestrayê 

min xwe fêrî kemanê kir, min dît 

ku perwerdeyên defê jî hene û ez 

fêrî lêdana defê jî bûm. Bi piştgiriya 

malbat û hevalên xwe ez bêhtir 

ketim tevgerê û min xwest zûtir 

fêrî lêdana defê bibim. Zehmetiyên 

ku dikşînim gelek in. Ez dixwazim 

di pêşerojê de hînî erbaneyê jî 

bibim. Çima min xwest bi taybetî 

li defê bixim ji ber ku def di nava 

me Kurdan de pir bi nav û deng 

e ji bo ez wê çandê piparêzim 

dixwazim fêrî lêdana defê bibim. 

Gelek jinên ciwan ên di temenê 

me de dixwazin fêrî lêdana defê 

bibin. Ji ber ku lêdana defê tiştekî 

pir xweş e û çanda gelê Kurd e.” 

NÛ JINHA

Wênesaza kurd Ehlam Xalid diyar 
kir ku ew bi hunere wenasaziyê 
ve pir girêdayî ye, xeyalên wê ew 
e ku pêşengiheke taybet vebike 
û tabiloyên taybet bi jinên kurd 
pêşkêş bike. 

Wênesaze kurd Ehlam xalid ji 
bajarê Dêrikê ye, lê dema niha li 
bajarê Qamişlo jiyan dike. Elham di 
sala 1992’ an de li Dêrikê ji dayîkî 
bûye, zaroktiya li gund Şekirxajî 
yê girêdayî navçeya Dêrik jiyana 
kiriye. Xwendina xwe ya seretayî 
û navîn li Dêrikê bidawî kiriye. 
Herwiha beşê Wêjeya Ingilîzî li 
zanîngehê Şamê xwendiye, di sala 
di 2018’an de berî ku ji zanîngehê 
derbiçe dest bikarê mamostatiyê 
dike. Ji wê demê heta roja îro karê 
mamostEtiyê û wênesaziyê dike. 
Di derbarê jiyan û hunera 
wênesaziyê, wênesaz Ehlam Xalid  
ji rojnameya me re axivî.

 Ji zaroktiya xwe ve dest bi 
wênexêziyê kiriye

Ehlam Xalid anî ziman ku wê ji 
zaroktiya xwe ve dest bi xêzkirina 

wêneyan kiriye û wiha domand: 
“Dema ku ez bûm refa 10’an min 
karê wênesazî sekninad, ji ber 
xwendinê lê dema ku min xwen-
dina xwe ya zanîngehê bi dawî kir, 
min dest bi karê wênesaziyê kir. 
DestpêKê min li mal dest pê kir û 
beyî ku ez herim perwerdeyê ez 
fêr bûm. Destpêkê min tabolyên 
xwe bi pênûsa risas xêz dikirin, min 
xwe li ser van tabloyan perwerde 
dikir û bi giştî tablo li ser kesye-
tan xêzdikirn. Herwiha ev zêdeyî 
salekê ye min dest bi xêzkirina 
tabloyan bi rengê zeyîtê kiriye.”

‘Wênesazî rihyetiyê dide 
mirov’

Ehlam Xalid da zanîn ku xêzkirin 
rihetiyê dide canê mirov û wiha 
pê da çû: “Dema ku mirov xêz 
dike, mirov derbasî cîhaneke xeyalî 
dibe. Herwiha hin caran ez êşa van 
kesan di tabloyên xwe de derdi-
xim û rihetiyê dibînim. Di heman 
demê de ez bi tabloyên xwe rengê 
jina kurd nîşan didim. Ez tevlî sê 
pêşengehan bûme, du pêşengeh 
li bajarê Qamişlo û pêşengehek 
li bajarê Reqayê bû, di van her 

sê pêşengehan de tabloyên min 
hatin qebûlkirin. Ji ber ku di van 
tabloyan de rengê jina kurd nîşan 
didim.”

Daxwazên Elham xalid

Wênesaza kurd Ehlam Xalid axaf-
tina xwe wiha bidawî kir: “Dax-
waza min ew ku pêşengeka min 
ya taybet vekim, ji bo ku zarokan 
perwerdê û fêrî xêzkirinê bikim. 
Herwiha bi taybet dixwazim ku 
zaokan fêrî xêzkirina tabloyên 
jina kurd bikim, ez dixwazim ku 
tabloyên min bigihêjin asta cîhanî 
bi taybet tabloyên ku rengê jina 
kurd nîşan dide. Ez hewl didim 
ku tabloyên xwe li pêşbixim ji bo 
rengê mirovî rastî derxim li pêş.”    

‘Bi tabloyên jinan jiyan tê xemlandin’Jinên ciwan bi lêdana defê 
xewnên xwe pêk tînin Dîlan Mulhim/Qamişlo

Bi kamîreya ronahî

Bejin tît e, mal mecîd e:
-Bejna wî baş xuya dike lê nava 
wî vala ye; çawa ku xuya dike 
ne wisa ye.
Bejin tît e, mal mescîd e:
- Bi heman wateyê.
Bejin tûtik e, mal rûtik e:
- Bi heman wateyê.
Li bejna wî tê:
- Li gorî wî ye; ku karekî wisa 
bike ti kes rexne nake.
- Tiştên wisa dike; taybetiyên wî 
yên wisa hene; tiştên wisa jê tên 
hêvîkirin.
Li bejna wî rûdine:

- Bi heman wateyê.
Li bejna wî dixwe:
- Bi heman wateyê.
Lê tê:
- Bi heman wateyê.
Pê dikeve: 
- Bi heman wateyê.
Belaya bidohn e:
- Mirov nikare xwe jê rizgar bike; 
cira wî pir ne xweş e.
Belakir e/bela kirî:
- Li belayê digere; pirsgirêkan 
dertîne.
Bela ji xwe re kirî:
- Bi heman wateyê.

Belaya xwe firotiye min:
- Dixwaze bi min re şer bike.
Belaya xwe li min dide:
- Bi heman wateyê.
Belaya xwe ji min venake:
- Bi heman wateyê.
Berda ser çavê me: 
-Kir belaya serê me; ji me re kir 
pirsgirêk; wisa kir ku bi ser me 
de bê.
Bi dest û lingan ketiyê:
- Serê wî ketiye belayê.
Bi min ve bû dirdirik:
- Belaya xwe ji min venekir.

FERHENGA BIWÊJAN

Ji Pirtûka Ferhenga Biwêjan Ya Diyar Bohtî Dilyar Cizîrî R-4

Minbic Kobaniya 
nû ye!

Farûk Sakik R-5

Parastina Rojava

Zekî Bedran R-5

Tirkiyê hîna şer li 
Sûriyê ferz dike…

Rohat Bulut R-6

Tenê rêyek heye!

XWEPARASTIN JI NAN Û 
AVÊ GIRÎNGTIR E

Lorîn Dirê’î: 
Muzîk xweşbûna 

jiyanê ye

Hunermeda Kurd Lorîn 
Dirê’î diyar kir ku wê 
bi israra xwe xewin û 
xeyalên xwe yên fêrbûna 
muzîkê pêk anî û wiha 
got: “Ez bi rêya muzîkê 
peyama xwe didim 
derdorê.”R-2

Vejînkirina çand 
û mîrasa kurdî

Bilûrvan Kawa Kalê diyar 
kir ku aramiya dengê 
bilûrê eşqek di hundirê 
wî de ava kir, ev yek bû 
sedem ku rêya bilûrvaniyê 
hilbijêre, da ku careke 
din çand û mîrasa kurdî 
di nav zarokên kurdan de 
vejîn bike.R-7

Hêzên hegemon û desthilatdar, Rojhilata Navîn wekî navenda şerê cîhanê hilbijartine. Di nav herêma 
Rojhilata Navîn de jî şerê herî dijwar li Kurdistanê diqewime. Ev demeke dirêj e ku Rojava û Bakur 
û Rojhilatê Sûriyê rastî êrişên dijwar tê, niha jî ev êriş gihiştine asta herî bilind. Li hemberî wê jî gel 
xweparastinê esas digrin û berxwedaniyeke bêhmpa didin nîşandan. Xweparastin mercekî sereke yê 
jiyanê ye, li hemberî êrişan û ji bo parastina hebûn û azadiyê, berxwedaneke giştî pêwîste.R-4

Nivîskar Mihemed Emîn diyar kir ku gelê 
Helebê bi dirûşmeya ‘Berxwedan Jiyan e’ li 
taxên Şêx Meqsûd û Eşrefiyê ji 7 salî heyanî 
70 salî her kes bi rihê şerê gelê şoreşgerî 
têkoşîna xwe didomîne. R-3      

Rêvebera Komeleya Mafê Mirovan a Sûriyê Evîn 
Cuma diyar kir ku ji ber sedema şerên li cîhanê rû 
didin, asta binpêkirina mafê mirovan bilintir dibe 
û wiha got: “Pêwîste saziyên navneteweyî yên 
mafê mirovan bi erkê xwe rabin û kesên ku li dijî 
mirovahiyê sûcan dikin bên dadgehkirin.”R-6

Gelê Helebê bi rihê Şerê Gelê Şoreşgerî 
li berxwe dide

‘Saziyên Navneteweyî li gorî berjewendiyên 
xwe tevdigerin’

Dewleta Tirk a dagirker di pêvajoya heyî de kirîzên aborî, 
siyasî, ewlekarî û leşkerî jiyan dike. Hikumeta AKP-MHP’ê 
ji bo ku kirîzên xwe veşêre û temenê desthilatdariya xwe dirêj 
bike, li dijî gelê kurd qirkirinê dike.R-3

AKP û MHP’ê partiyên nîjadperestiyê ne

Zebaniyên 
dojehê kî ne?

R-5

Lorîn Dirê’î: Muzîk xweşbûna jiyanê ye

Piştî êrişên DAIŞ’ê çavên xwe wenda kir lê dev 
ji têkoşînê berneda

Hunermeda kurd Lorîn Dirê’î diyar kir ku wê bi israra xwe xewin û xeyalên xwe yên fêrbûna muzîkê pêk anî û wiha 
got: “Ez bi rêya muzîkê peyama xwe didim derdorê.”

Hunermeda Kurd Lorîn Dirê’î di 
sala 2000 an de li bajarê Amûdê 
ji dayik bûye û xwendina xwe 
ya seretayî, navîn û amedahî 
li bajarê Amûdê temam kiriye. 
Piştere ew derbasî Zanîngehê 
laziqiyê bûye û beşê Biyolojya 
li wir xwendiye.
Ji ber ku malbta Lorîn malbateke 
hunerî ye, hunerê bala wê kişan-
diye. Piştî qedandina zanîngehê 
û ji ber heskirna wê ya ji mozîk 
re, wê dest bi karê hunerî kiriye.
Derbarê hunera mozîkjenî û 
stranbêjiyê de, hunermenda 
kurd Lorîn Dirêî ji rojnameya 
me re axivî.
Lorîn di destpêka axaftina xwe 
de wiha got: “Destpêkirina min 

dikarê mozîk û hunerê re de sala 
2010’an de bû.  Dema ku min 
xwe dît ez ji hunerê hez dikin, 
min xwe fêrî kemanê kir. Min li 
kemanê dixist di wê demê de ma-
moste yên min min fêrî Mûzîk kir 

bi awakyekî akadîmî fêrî mûzîkê 
kir û di wê demê de min xwe 
bêtir pêş xist û min dest bi karê 
hunermendiyê kir . Piştre me ko-
mek çêkir bi navê Şana û em di 
gelek şahiyan de beşdar bûn.”

‘Huner dilê civakê ye’

Lorîn wiha domand: “Tu rengên 
min yên cûda tûne y ez bi hemû 
awayan sitranan dibêjim ji ber ku 
divê hûnermen bi hemû awayan 
zanibe sitranan bêje, mozîk û 
karê hunerî mîna deryayê ye.  Tu 
çiqsî ji ava aşqa mozîkê û hunerê 
vexwe tu têr nabe .Di rêwîtiya min 
ya hûnerî de herî zêde malbata 
min piştgiriya min re bûn alîkar. 
Zehemetiyên ku min didîtin ew 
e ku kêmbûna cihên hunerî û 
tinebûna cihên qeydkirina sitra-
nan. Huner dilê civakê ye, canê 
civakê ye û hestên civakê der-
dixe holê. Ji ber wê ez herdem 
ji bo civakê kar dikim, ez hewil 

didim hunera kurdî bi tevahiya 
cîhanê bidim nîşandan. Tevahiya 
pirsgirêkên ku li pêş min derketin 
min ji xwe nekir astengî, mi bi 
hezkirin û biryardariyeke mezin 
meşa xwe ya huner dewam kir.”

‘Li xewin û xeyalên xwe 
xwedî derkevin’

Hunermenda ciwan Lorîn Dirê’î 
bang tevahiya ciwanên kurd kir 
ku li hunera kurd xwedî derkevin 
û axaftina xwe wiha qedand: “Ez 
bang ciwana dikim ku xewin û 
xeyalên xwe pêk bînin, herwiha 
li hunera kurdî xwedî derkevin. 
Bi rêya xwebawerî û israrê mirov 
dighêje armanca xwe û tevahiya 
zehmetiyên jiyanê derbas dike. “

Nûr Hemadî Îbrahîm a hê di 
zarokatiya xwe de pirsgirêkên 
wê yên çav hebû lê piştî DAIŞ 
êrişî Mûsilê kir êdî bi temamî 
nedît, di gelek qadan de 
destkeftiyên mezin bidest xist.

Nûr Hemadî Îbrahîm a 22 salî di 
sala 2014’an de dema çeteyên 
DAIŞ’ê êrîşê bajarê Mûsilê ya 
Iraqê kir her du çavên xwe winda 
dike, ji ber ku dema çete bajêr 
dixin bin kontrola xwe nahêle ku 
kes ji bajêr derkeve. Di vê demê 
de çavên Nûr Hemadî Îbrahîm 
ên bi pirsgirêk hîn xirabtir dibe 
û ji ber ne dermankirinê her du 
çavên xwe winda dike lê Nûr 
Hemadî Îbrahîm ev bûyer ji xwe 
re nekiriye astengî û ji bo ku bi 
ser bikeve armanc û xeyalên xwe 
pêk anî. Nûr Hemadî Îbrahîm ji 
zanîngeha Mûsilê beşa wêjeyê 
aliyê ragihandinê bawernama girt 
û di nava 10 kesên destpêkê yên 
ku bi ser ketine cihê xwe girt.

‘Min jiyana xwe serbixwe 
berdewam kir û xwe spart 

xwe’

Nûr Hemadî Îbrahîm wiha behsa 
serpêhatiya xwe dike: “Beriya ez 
çavên xwe winda bikim keseke 
normal bûm û hinek pirsgirêk 

di çavên min de hebûn mîna 
kêmbûna mesafeya dîtinê û ava 
spî. Min berçavkên tibî bi kar 
anîn û jiyana xwe normal derbas 
kir. Heta ku DAIŞ Mûsil dagir kir, 
min di sala 2015’an de li bajarê 
Mûsilê dixwend. Di wê demê de 
ava reş yan jî şîn bû yan jî navê 
fişara çav lê dikin çavê min girt. 
Nehiştin ku em derkevin derveyî 
bajêr ji bo dermankirinê. Hêdî 
hêdî ronahiya çavên min kêm bû 
û bi derbasbûna salan min qet 
nedît û  dema temenê min 14 
salî bû çavên min bi temamî kor 
bûn. Ez rastî gelek zehmetiyan 
hatim, lê tevî wê jî ez bi rewşa 
xwe ya nû re alîkar bûm û min 
xwe fêr kir. Min jiyana xwe ya 
serbixwe berdewam kir û xwe 
spart xwe.”

Bi îrade û îsrara xwe bi ser 
ket û xeyalên xwe pêk anî

Nûr Hemadî  Îbrahîm di berde-
wamiya axaftina xwe de diyar kir 
ku piştî çavên xwe winda dike 
ji malbat û hevalên xwe gelek 
alîkarî girtiye û wiha gotinên 
xwe domand: “Piştî min çavên 
xwe winda kir her kesê li der-
dora min, malbat heval û kesên 
min nas dikin piştgirî dan min. 
Bi taybetî di dema ez xwende-
kara zanîngehê li Mûsilê bûm, bi 
îradeya xwe ya xurt û îsrara xwe 
min tevî hemû zehmetiyan jî min 
xeyalên xwe pêk anî û ez di nava 
10 kesên destpêkê di zanîngeha 
xwe de bûm. Divê hemû zarokên 
keç bi taybetî kesên çavên xwe 
winda kirine xurt bin ji ber jiyan 
tu temînatan nade me. Min qet 
texmîn nedikir ku rojekê ji rojan 
çavên xwe winda bikim ji ber wê 
divê em ji her rewşê re ama-
de bin û teslîm nebin. Bi hêvî 
û geşbîniyê, em dikarin hemû 
zehmetiyan derbas bikin.” 

Di 16 saliya xwe de nêzî 2 
salan di radyoyê de kar dike

Nûr Hemadî Îbrahîm der barê 
karê xwe de jî wiha got: “Dema 

ez 16 salî bûm û xwendekara 
pola çaran a dibistana navîn bûm 
radyoyeke nû li Mûsilê vebû. Min 
nêzî 2 salan lê kar kir. Min ber-
nameyek bi navê Nûr amade kir 
û pêşkêşvaniya wê dikir. Berna-
meyek diyalogê bû me kesên ku 
xwedî behre ne û çîrokên wan 
ên serkeftî hene pêşwazî dikir û 
dikirin mêvan. Min dest ji karê 
radyoyê berda ji bo ji xwendina 
xwe re wextê bihêlim. Min xwen-
dina xwe li Fakulteya Ragihandinê 
berdewam kir û min hêvî dikir 
ez tê de bi ser bikevim.”

‘Divê rojnamevan giringiyê 
bidin nivîsê’

Nûr Hemadî Îbrahîm destnîşan 
kir ku yek ji sedemên beşa 
ragihandinê hilbijartiye nîvîsandin 
bûye û got ku divê her rojname-
gerek di destpêkê de nîvîskarek 
be û wiha pê de çû: “Zanîngeha 
El-Nûr yek ji zanîngehên xwecihî 
ye li Mûsilê, xwestin ez bi wan 
re kar bikim. Ez ê di zanîngehê 
de yan weke amadekara di beşa 
ragihandina dijîtal de bim yan 
jî pêşkêşvana di beşa radyoya 
zanîngehê de bim. Piştre ez 
dixwazim xwendina bilind ber-
dewam bikim û bawernameya 
mastir û doktorayê bigrim. Yek 

ji sedemên ku hişt ez bikevim 
beşa ragihandinê behreya min 
a nivîsandinê bû. Rojnamevan 
divê destpêkê nivîskar be. Ez 
hinek nivîsên wêjeyî dinivîsînim. 
Beriya çavên xwe winda bikim 
min ji wênexêziyê hez dikir lê 
niha rewş hatiye guhertin.”

Bi riya Voice Over dixwîne û 
dinivisîne

Nûr Hemadî Îbrahîm wiha bi dawî 
kir: “Ez bi riya Voice Over yan jî 
komenta deng dixwînim. Ew yek 
ji taybetmendiyên telefonên nû 
ne. Telefûna normal a ku em bi 
destdayînê bi kar tînin vedugu-
here cîhazekî ji sedî 100 bi kesên 
çavên xwe winda kirine alîkar. 
Ango cîhaz tenê bi destdayîn 
û guhdarîkirinê kar dike. Mînak 
dema name ji min re tên cîhaz bi 
xwe dixwîne û di heman demê 
de dema ez dixwazim bersiva 
nameyê bidim ez kîborda xwe 
vedikim û li tîpekê dixim navê 
tîpê derdikeve paşê dîsa li tîpeke 
din dixim navê wê dîsa derdi-
keve û wisa dinivîsînim. Gelek 
taybetmendî tê de hene alîkariya 
min di xwendin û nivîsandinê de 
dike.” NÛ JINHA

Vejînkirina çand û mîrasa kurdî

Lêgerînek kûr û dûr girêdayî dîroka muzîka kurdî

Bilûrvan Kawa Kalê diyar kir ku aramiya dengê bilûrê eşqek di hundirê wî de ava kir, ev yek bû sedem ku rêya bilûrvaniyê hilbijêre, 
da ku careke din çand û mîrasa kurdî di nav zarokên kurdan de vejîn bike.

Kawa Kalê di 17’ê Çile sala 1991’an 
de li gundê Newroz ê girêdyî bajarê 
Serêkaniyê ji dayîk bûye, xwendin 
û zarokatiya xwe li Serêkaniyê 
derbas kiriye. Di sala 2005’an de 
wî dest bi mûzîkjeniyê kir. Di sala 
2008’an de dest bi perwerdeya 
tembûrê kir û gavên serkeftî avêtin, 
ev yek jî bi saya mamosteyê wî 
yê perwerdeyê Mihemed Ferha 
bû. Paşê berê xwe da Ekadimiya 
Şehîd Yekta Herekol a hunerê li 
bajarê Tirbespiyê, li wir ji nûve 
huner û wateya wê naskir û aşqa 
bilûrvaniyê dest pê kir.
 Di derbarê jiyan û hunera 
bilûrvaniyê, bilûrvan Kawa Kalê 
ji Rojnameya me re axivî   
    

Kurtejiyana Bilûrvan 
Kawa Kalê

Kawa Kalê di destpêka axaftina 
xwe de da zanîn ku du birayên 
wî di hundirê malê de tembûrvan 
bûn, lewra xwesteka fêrbûnê li cem 
wî jî hat avakirin û wiha got: “Tevî 
ku tembûr li mala me hebû jî, lê 
min tembûrên tenekan çêdikirin 
ji xwe re. Ji sala 2005’an ve min 
dest bi tembûrê kir heya 2008’an 
êdî ez cûm korsên tembûrê nêzî 
du mehane. Paşê xwendina xwe 
berdewam kir heya refa 12’an 

piştî wê derbasî leşkeriya Sûrî 
bûm, Şoreşa Rojava destpêkir 
ez vegeriyam Serêkaniyê. Piştî 
ku ez vegeriyam me komek ava 
kir bi navê koma Şehîd Welat li 
navenda Waşokanî û me dest bi 
hunerê kir, heya 2015’an. Her 
wiha min dest bi xwendina Eka-
demiya hunerî li Tirbespiyê kir, 
dema ez derbasî ekademiyê bûm 
ji nûve min mûzîk bi hûrguliyên 
wê naskirin. Li ekademiyê koma 
Awazên Çiya dihatin sardana me 
dikirin ji nav wan de heval Delîl 
bilûrvan bû. Dema li pêşiya min 
li bilûrê xist ez gelek pê bandor 
bûn û xwestek û hezkirina min 
jê re çêbû. Lê astengiya ku rastî 
min hat ku amûrên nefesê di Ro-
java de nebûn. Her wiha di sala 
2016’an de min ekademî bi dawî 
kir û berê xwe da bajarê xwe. Li 
wir peymangeke taybet vekir bi 
navê peymangeha Bêbuhar, di 
heman demê de min li peyman-
geha Waşokanî jî wane didan û 
li koma şehîd Welat jî kar dikir. Li 
wir bilûrek hebû elemênyom bû 

min xwe bixwe fêr dikir, ji ber ku 
dema min heval Delîl li Ekademiyê 
dît tenê çend rêgezên sereke ji 
min re gotin hîn mabûn di bala 
min de.  Heya 2018’an taximek 
bilûr ji mir re hat lê min nizanîbû 
wî biparêzim, ji ber ku bilûrên dar 
kar ji wan re pêwîstin hin ji wan 
zeytê dixwazin, loma xirabû.”

Koçberiyê bîranîn li şûn xwe 
hiştin

 
Kalê da zanîn ku di sala 2019’an 
dema ew ji Serêkaniyê derketin 
hemû amûr û bîranînên wî li wir 
man û wiha got: “Dema em ji 
Serêkaniyê derketin yekser me 
berê xwe da bajarê Qamişlo, lê 
dema em hatin heya nêzî 4 me-
han jî min nedixwest ez tu karî 
bikim ji ber ku bûyera derketina 
me ji Serêkaniyê gelekî bandor li 
min kiribû. Lê bidemê re min karî 
ez vê rewşê derbas bikim, paşê 
min peymangehek vekir bi navê 
Waşokanî nêzî 3 salan min di wir 
de kar kir êdî me ew peymang 
kir Navenda Yekpar. Dema ez ji 
Serêkaniyê derketim hevalên min 
yên li Başûrê Kurdistanê û Bakurê 
Kurdistanê destek dan min û ji 
min re taximek bilûr rêkirin. Piştî 
wê êdî min dest bi kar kir li ser 
amûrên nefes.  Di rojê de nêzî 7 
seatan min xwe perwerde dikir 

tenê li ser amûrên nefes. Her roj 
hezkirina min jê re zêdetir dibû 
û xwesteka fêrkirinê li cem xurtir 
bû. Dema derdora min li min gu-
dar dike bi gotinên wan moralê 
min zêdetir dibe û vîna min xurtir 
dibe. Zehmetiya sereke ew ku di 
Rojava de amûr kêmin dema em 
amûrekî nefes bixwazin, ew amûr 
ji Bakurê Kurdistanê diçe Başûrê 
Kurdistanê û ji Başûrê Kurdistanê 
nû dighêje Rojavayê Kurdistanê. 
Her cihekî ku têre derbas dibe 
li ser deriyê sînor tê vekirin di 
encamê de pirî caran tê şikandin.”

Pirojeyên dema pêş

Bilûrvan Kawa Kalê axaftinên xwe 
bidawî kir û wiha got: “Tevî ku bilûr 

yek ji çandên kurda yên berê ye 
jî û herkes lê guhdar dike û pê 
bandor dibe, lê tevî vê yekê jî tu 
kes zarokên xwe fêrî wê nake. Di 
Rojavayê Kurdistanê de kesên ku 
li amûrên nefes dixin li ser destan 
tên jimartin. Pirojeyên min yên 
dema pêş ew in ku ez hin şagir-
tan pêş bixim ku bibin pispor di 
lêxistina amûrên nefes de. Her 
wiha ez pirtûkekî li ser amûrên 
bilûrê çêbikim. Daxwaza min ew e 
ku herkes xwe û zarokên xwe fêrî 
amûrên nefes bike da ku çanda 
bilûrvaniyê dinav kurdan de winda 
nebe. Hêviya me heya ku wê di 
dema pêş de derfetên hîn baştir 
ji bo hunera kurdî wê vebe. Ji ber 
ku hunera kurdî hunereke gelekî 
zengîne.”

Qonaxên ku muzîka kurdî tê re 
derbas bûye pir in, lê sîstemdariya 
muzîka kurdî û warê zanstî li cem 
hunermendê kurd ê bi navê ‘Avger’ 
280’ berî zayînê-130’ piştî zayînê 
dest pê kiriye. 
Muzîka kurdî di nav cîhana muzîkê 
de xwedî cihekî taybet e û kesên 
cîhanî yên navdar pê bandor bûne. 
Ji wan kesan Edmond Dolorêh e, 
wî di pirtûka bi navê Toma Boa de 
gotiye ku muzîka kurdî ew awazên 
rîtmdar û hevseng in. Herwiha wî 
aniye ser ziman ku piraniya awazên 
kurdî xwedî taybetmediyên resenî, 
hêzdarbûn û xembariyê ye. Di he-
man demê de Dolorêh matmayî 
maye û ev pirs ji xwe kiriye ‘çawa 
civakeke ku rastî zilm û zordariyê 
hatiye, muzîkeke bi awazên xweş, 
xemgîn û resen, afrandiye? Ji bilî 
wî jî gelek nirxandin li ser muzîka 
kurdî û dîroka wê kirine. Lewma jî 
dîroka muzîka kurdî tiştekî rasteqîn 
ji rûpelên pirtûkên dîrokî û çandî 
vê yekê tekez dike.    

Dîroka muzîka kurdî ya 
kevnar

Dîroka muzîka kurdî kevnar e, civa-
ka kurdî ya pêşîn xwedî afrîneriyeke 
mezzin bûn ku karîn stûnê muzîkê 
çêbikin. Ji wan kesan hunermendê 
kurd ê bi navê ‘Avger’ e ku di 
dema qraltiyê de, ya ku ji salên 

280’yî yên berî zayînê heta salên 
130’yî yên piştî zayînê berdewam 
kiriye jiyaye, amûra muzîka gelên 
Mezopotamyayê saz kiriye. Her-
wiha Îbrahîm Mûsilî, li Bexdayê 
hunera xwe pêşkêşî Harûn Reşîd 
kiriye û dibistana muzîkê ya mi-
silmanan a pêşîn vekiriye. Piştre 
kurê wî Îshaq Mûsilî yê ku li Mûsilê 
dijya, sîstema Avger bêhtir bi pêş 

xistiye û ji aliyê hîm û binyata awa-
zan, teşeya awazan, ji aliyê form 
û sîstema deng ve gelek mijar bi 
sîstem û rêkûpêk kirine. Herwiha 
veguhastine şagirtên xwe, yek ji 
wan şagirtan ê bi navê Yehya Elî 
(Pirtûka muzîka kurdî ya bi navê 
‘Risale f’îl-Musiqî’ nivîsî ye. Di vê 
pirtûkê de em dibînin ku oktavek 
bi 17 navberên newekhev hatine 
dabeşkirin) yê din jî Ebû Feyz Bîn 
Amed e (Zarokê Amedî yê Bavê 
Zanînê). Şagirtê wî Farabî jî, pirtûka 
muzîka kurdî ya bi navê “Rîsale 
f’îl-Musiqî” berfireh kiriye û bi navê 
“Musiqa’l-Kebîr” ji dîrokê re hiştiye. 
Piştre em di qesrên Hindistan û 
Osmaniyan de rastî Ebdulqadir 
Meraxî tên ku wekî mamosteykî 
li Bexdayê wane daye şagirtên 
ereb, osmanî, fars û yên gelên 
din. Ziryabê ku li Bexdayê di qesra 
Harûnê Reşîd de muzîsyen e, ji 
ber pirsgirêkên ku pê re rû bi rû 
maye, dev ji Bexdayê berdaye û 
çûye Endulûsê û muzîka rojhilatî 
bi xwe re biriye wir. Dîsan wekî 
pêwîstiyeke dergehên derwêşan 

ên ku di sedsala 13’an de hatine 
avakirin, em dikarin texmîn bikin 
ku muzîka hunerî ya olî dihat li 
wir hate dîtin.
Piştî salên 1300’î jî tenê beşa 
muzîka gelêrî ya muzîka kurdî 
maye. Ji ber ku ji vê demê bi şûn 
de, êdî dema stîla û dagirkeriyê 
ye. Şensê kurdan ê ji bo ku bi 
sitûn û bingeha muzîka xwe bi 
cih bikin, nemaye. Têkiliyeke xurt 
a beşa muzîka kurdî ya mayî, bi 
dîlanê re heye. Bi taybetî ji aliyê 
wê yê bi dengbêjiyê re têkildar 
maye. Di nav kurdan de, ji bilî 
dengbêjan du hêmanên din ên 
ku muzîk li ser lingan hiştine hene; 
ya yekem dayikên kurd in, a din 
jî feqiyên îcrakerên muzîka olî ne 
ku di dibistanan de li ser muzîka 
olî perwerde bûne. Divê em ji bîr 
nekin ku muzîka pêşîn muzîka olî 
ye. Wekî mînak, Avger û Îshaq 
Mûsilî êzidî ne û di dema xwe de 
bi muzîkê re karê dermankirinê 
kirine. Piştî wê jî êdî kurdan hin bi 
hin xwe ji warê muzîka olî rizgar 
kir û derbasî qonaxên nû bû. 

Dilovan Kêfo/Amûdê

Hemza Sêvo/ Qamişlo

 Ayşa Silêman/ Qamişlo

‘Saziyên Navneteweyî li gorî 
berjewendiyên xwe tevdigerin’

‘Pêwîste saziyên navneteweyî bi erkê xwe rabin’

Ji 10 ê kanûna 1948’an ku Lijneya 
Giştî ya Neyeweyên Yekbûyî Da-
nezana Gerdûnî ya Mafên Mirovan 
qebûl kiriye û hefteya navbera 10 
û 17’ê Berfanbarê weke hefteya 
Mafên Mirovan ragehandiye. Her 
sal di vê hefteyê de saziyên mafên 
mirovan di derbarê  binpêkirinên 
mafên mirovan de çavdêriyan di-
kin, raporên binpêkirinên mafên 
mirovan amade dikin û pêşkêşî 
raya giştî dikin. Lê têvî wê jî  roj 
bi roj binpêkirina mafê mirovan li 
ser asta cîhanê zêdetir dibe.
Di derbarê Hefteya Mafê Mirovan 
a Cîhanî DE, rêvebera Komeleya 
Mafê Mirovan a Suriyê Evîn Cuma 
ji rojnameya me re axivî.  
Evîn Cuma di destpêka axaftina 
xwe de wiha got: “Zagonên mafê 
mirovan di hin cihan de encamê 
xwe girt û  binpêkirin kêm bûn, lê 
di hin cihan de jî ti guhertin ava 
nekir û asta binpêkirinên mafê 
mirovan bilind bû. Herwiha bi riya 
van zagonan kirîn û firotina miro-
van bi rengekî hat rawestan, lê bi 
rengên cuda, kirîn û bazrganiya 
ku li ser jinan tê ferzkirin dewam 
kir. Di dema niha de li ser mijara 

newekheviya di navbera jin û mêr 
de, gelek binpêkirin di derheqê 
mafê jinê û zarokan de tê kirin. Ji 
ber vê mijarê gelek jin jiyana xwe 
winda dikin. Dixwazin bi ferzkirina 
tundiya li dijî jinê desthilatdariya 
xwe ferz bikin û civakeke li gor xwe 
ava bikin. Lê li hemberî şideta li ser 
jinê,  tevgera jin li tevahiya cîhanê 
têkoşîneke xurt dide meşandin. Di 
vî alî de parêzvanê mafê mirovan jî 
li gorî derfetên xwe têkoşîna li dijî 
binpêkirina mafê mirovan bênavber 
didin meşandin. Ev pevçûna di 
navber zilim û heqiyê de bi hezarê 
salan dewam dike.”

 ‘Bandora Şer li her aliyî heye’

Evîn Cuma anî ziman ku şer dibe 
sedema sereke ya binpêkirina mafê 
mirovan û wiha got: “Di encama 

rûdana şer de, gelek mirov hene 
mafê xwe yên bingehîn wenda 
dikin, bi taybet di aliyê jiyanî de. 
Herwiha ji aliyê xwarin, vexwa-
rin,  cihê tendirurstî, xwendin û 
jiyanek bi rûmet di demên şer de  
tev wenda dibin. Di heman demê 
de êşên şer pirin û êşa yekem 
koçberî ye. Li aliyekî din ji ber 
desthilatdaran, hin mirov hene, 
bê nasname ne. Herwiha gelek 
netew hene nekêmin lê ji ber ku 
parçekirîne weke kêm netew li 
tên dîtiin, ji bo ku mafê wan tune 
ye. Netewe hene jimara wan 50 
milyonî derbas dike , lê bê nas-
name ne.”

‘Netewên Yekbûyî li gorî 
berjewediyên xwe tevdigere’

Rêvebera Komeleya Mafê Mirovan 
a Suriyê Evîn Cuma axaftina xwe 
wiha bi dawî kir: “Em dibînin ku 
destwerdana hêzên navnetewî ji bo 
berjewendiyên wan e. Şerê wan li 
ser erdê  berdewam e û herdem 
kesê sivîl dibin qurbanî. Herwiha 
li Bakur û Rojhilatê Sûriyê, ji bo 
destdanîna li ser vê erdî ji aliyên 
dewleta Tirk û komên çete yên 
girêdayî wê her roj êrişên wan ên 

leşkerî li ser herêmê berdewamin. 
Binesaziya herêmê bi giştî tê ar-
manckirin, ji bo ku mirov bi rehetî 
jiyan nekin û mirov neçar bibe 
koçber bibe. Mijarên tendurstiyê 
û abûrî pir zehmetî tê kişandin, 
ji ber ku herêm dorpêçkiriye ji 
her alî ve alîkariyên mirovî û abûrî  
nayên dayîn. Di heman demê de 
Rêveberiya Xweser heta asteke baş 
dikarîbû xwe biparêze û pêdiviyên 
welatiyan peyda bike. Armanca 
dewleta tirk a dagirker ew ku xelkê 
herêmê koçber bike û kes in ne 
diyar di cihê wan de bi cih bike. 
Ji vê yekê jî gelek têkoşîn têkirin 
ji aliyê çalekvanên mafê mirovan 
ve ji bo belgekirina binpêkirin di 
derheqê mafê mirovan li ser erdê 
dibin. Ji bo vê rewşê gelek raporên 
hiqûqî tên amedekirin, bi cihên 
têkldar ên hiqûqî yên navnetewî re 
tên parvekirin û şandin.  Di vî alî de 
hikumeta Şamê jî bê denge. Em bi 
hêvîne mijarên hiquqî bibin bingeh 
ji bo keşvkirina binpêkirinê ku li 
herêmê tên kirin, bercewendiyên 
siyasî li ser heqê mirovahiyê bên 
girtin. Ev kesên van sucan dikin li 
pêşiya dadgehên navnetewî werin 
dadgeh kirin.” 

Koçberên Efrînê dan zanîn ku 
rewşa wan aloz e û gotin, “Em 
bang li hemû rêxistinên mirovî 
û navnetewî dikin ku alîkariya 
Rêveberiya Xweser bikin û bi 
erkê xwe yên mirovî rabin.”

Di 28`ê Mijdarê de çeteyên girêdayî 
dagirkeriya Tirk êrişî Şehbayê û 
Til Rifetê kirin, di encamê de gelê 
Efrînê yê li Şehbayê careke din 
koçber bû û berê xwe da Herêma 
Rêveberiya Xweser. 
Di derbarê mijarê de, koçberên 
Şehba ku niha li Bjarê Qamişlo 
ne, ji rojnameya me re axivîn.

QSD’ê hêza rizgarkirina 
civakê ye

Jina bi navê Meyrem Şêxo anî 
zima ku ew li Şehbayê li kampan 
jiyan dikrin û wiha got: “Çeteyên 
girêdayî dewleta Tirk êrişî kampa 
me kirin û di encamê de em ji kam-
pa Şehbayê koçber bûn. Herwiha 
bi alîkariya hêza QES ê em ji nava 
destê çeteyan hatin rizgarkirin,em 

derbasî bajarê Qamişlo bûn. Her-
wiha çeteyên dewleta Tirk dema ku 
em dirê de dihatin ji aliyê çeteyan 
ve hatin êrişîkirn û gelek welatî 
hatin sercêrkirin. Em bi giştî em bê 
tiştek ji kampê derketin, dema ku 
em ji Heleb diçûn Şehba çeteyan 
êrîşî me kirin, keç û hevjîna kurê 
min ket d destê çeteyan. Lê bi 
alîkariya hêza me QSD’ê em  ji 
destê çeteyan hatin rizgarkirin, 
lewra em ji Şehbayê koçberî van 
herêmên bi aram bûn.”

‘Pêwîstiya me bi alîkariya 
mirovî heye’

Meyrem Şêxo da zanîn ku gelek 
nexweşî pêre hene û wiha şîrovekir: 
“Rewşa min ya tendurstî nebaşe 
û pêwîstiya min bi derman heye. 
Herwiha êrişî li ser herêma me 
çêbûn û em koçberbûn hîn rewşa 
min ya tendurstî nebaştirbû. ji ber 
koçberiyê rewşa min nebaşe ji ber 
ku nexwşiya şekir bi bin re heye. 
Ji ber vê yekê derman ji bo min 
pêwîste bi taybet dermanê şekir, 
dermanê şekir hîn ji bo min peyda 
ne bûye ji ber ku dirav bi me re 

dînin. Ez bi hêvî me ku dermanê 
nexweşiya min, xwarin, şîr û 
pêdiviyên zarokan bi giştî peyda 
bibin ji bo me, ji ber rewşa me 
gelekî nebaş.”

Hûrguliyên koçberiyê

Koçbera ji Efrînê bi navê Selwa Elî 
di destpêka axaftina xwe de wiha 
got: “ Çeteyên dewleta Tirk di sala 
2018’ an de  êrişî  efrînê kirin di 
encamê de em koçberî Şehbayê 
bûn. Dema ku em ji Efrînê koçber 
bûn em bi tena xwe derketin, her-
wiha mal û milkê me li wir man 
ji çetan re. Lê dîsa çeteyan êrişî 
Şehbayê kir gelek kes serjêrkirin 
û milet koçber bûn. Dema ku em 
li şehbayê bûn rewşa me baş bûn 
lê em bi hêvyekê ku em ê vegirin 

bajarê xwe Efrîn lê ew hêvî jî çû ji 
ber ku çetan herêma Efrîn, Heleb, 
Şehba bi giştî  kirin bi destê xwe.”

‘Pêwîstiya me bi pêdiviyê 
jiyanê heye’

Selwa Elî axaftina xwe wiha bi dawî 
kir: “Rewşa me gelekî nebaşe û 
pêwîstiya me bi alîkariya heye. 
Bi taybet ji aliyê xizmetguzariyê, 
tendurstî û bi giştî hemû pêdiviyên 
jiyanê ji bo me pêwîstin. Herwiha 
yên herî pêwîst pêdiviyên ji bo 
zarokan, ji ber ku gelek zarok ji 
berçîne û sermayê jiyana xwe ji 
destdan. Em bi hêvîne ku alîkarî ji 
bo me werê pêşkêş kirin, di dema 
niha de em gelekî êş û zehmetiyan 
dikşînin.”

AKP û MHP’ê partiyên nîjadperestiyê ne

Gelê Helebê bi rihê Şerê Gelê Şoreşgerî li berxwe dide

Dewleta Tirk a dagirker di pêvajoya heyî de kirîzên aborî, siyasî, ewlekarî û leşkerî jiyan dike. Hikumeta AKP-
MHP’ê ji bo ku kirîzên xwe veşêre û temenê desthilatdariya xwe dirêj bike, li dijî gelê kurd qirkirinê dike.

Rêvebera Komeleya Mafê Mirovan a Sûriyê Evîn Cuma diyar kir ku ji ber sedema şerên li cîhanê rû 
didin, asta binpêkirina mafê mirovan bilintir dibe û wiha got: “Pêwîste saziyên navneteweyî yên mafê 
mirovan bi erkê xwe rabin û kesên ku li dijî mirovahiyê sûcan dikin bên dadgehkirin.” Dewleta tirk ji gelek aliyan ve di de-

meke pir zehmet de derbas dibe, 
hem ji aliye aborî, siyasî û hem ji aliyê 
ewlekarî û leşkerî de Tirkiyê di nava 
tengazariyekî de dijî. Li Kurdistanê 
yên ku herî zêde dagirkeriyê dide 
meşandin, dewleta Tirk e. Ji ber vî 
jî rewşa Tirkiyê ji nêz ve gelê kurd 
eleqeder dike. Ji destpêka salên 
2000’î û virde, AKP’ê li ser hukme, 
ev 24 salin ku AKP’ê li Tirkiyê hukum 
dimeşîne û rêvebertî di deste wê d 
de ye. Bi taybet ji sala 2015’an û 
virde MHP’ê jî bû hevkarê rêveberiya 
Tirkiyê û bi hevdû re rêveberiya Tirkiyê 
dimeşînin. Wek ku her kesek dizane 
MHP’ê partiyeke nîjadpereste û wek 
partiya dijminê kurdan hatiye naski-
rin û gelê kurd jî hertim MHP’ê wek 
dijminê gelê kurd nas dike.

AKP û MHP’ê gihaştine dawiya 
temenê xwe 

AKP’ê ji destpêka avakirana xwe ve 
wek partiyek paşverû dihat naskirin. 
Lê belê ji salê 2014-2015’an ve AKP’ê 
her ku çû ber bi nîjadperestiyê ve 
xwe firehkir, wê dema ku dît ew ni-
kare dirûtiya pêşverûtiyê bimeşîne, 
wê demê rûyê xwe yê rast derxist 
holê û xwe ber bi nîjadperestan ve 
firehkir. Dema ku dengê pêşverûyan 
winda kir, ji bo ku dengê paşverûyan 
û nîjadperestan qazanc bike, MHP’ 

kir şirîkê xwe. Wê û MHP’ê bi hev re 
rêveberiya Tirkiyê dimeşînin, herdû 
jî hatine dawiya temenê xwe. Gelek 
analîstên Tirkiyê û gelek biyaniyên 
ku Tirkiyê dişopînin diyar dikin ku 
AKP’ê êdî gihaştiye dawiya temenê 
xwe û nema AKP û MHP’ê wê bika-
ribin rêvebertiyê bimeşînin.

Dewleta Tirk ji aliye aborî Ve 
zehmetiyan dikşîne 

 
Dewleta Tirk niha ji aliyê aborî ve 
zehmetiyên mezin dikşîne, ji aliye 
siyaseta derve û dîplomasî ve jî zeh-
metiyan jiyan dike. Herwiha ji aliyê 
leşkerî û ewlekariyê ve di qeyranekê re 
derbas dibe. Ew analîzên ku dibêjin edî 
AKP û MH’ê gîhîştine dawiya temenê 
xwe yê rêveberiyê, li ser van esasa-
ne. Aboriya Tirkiyê ev 22 salin ku 
di dema xwe ya xitmandinê de ye û 
pereyên Tirkiyê her ku diçe nirxê xwe 

winda dike. Herçiqas rêveberî dixwa-
ze faîzê kêm bike û qîmeta pereyên 
Tirkiyê bilind bike, dîsa jî serê xwe 
nagre. Her ku diçe derdorên karsaz, 
karsazên biyanî yên ku li Tirkiyê di 
nav kar û xebatên aborî de cîh digrin 
xwe ji Tirkiyê dikşînin, heman demê 
de dewlemendên Tirkiyê bixwe jî ji 
Tirkiyê direvin. 
Gelek kurdên ku li Tirkiyê dijîn ji aliye 
aborî ve xwedî rewşeke başin, ew 
bi xwe jî ji Tirkiyê direvin, edî nema 
fîrmayên navneteweyî dikarin biçin 
Tirkiyê li tirkiyê kar û xebateke aborî 
bimeşînin, ne tenê ji ber sedemên xi-
rab yên aborî herwiha ji ber sedemên 
ne îstîkrarsiziya siyasiye jî. Li Tirkiyê 
îstîkrarek siyasî tune ye ji ber wî jî 
karmend naxwazin biçin welatekî ku 
istikrara siyasî lê tuneye xebatê bikin. 
Ger di welatek de istikrara siyasî tune 
be li wî welatê cur be cur kirîz der-
dikeve û tê jiyankirin, ev jî bandorê 

li ser rewşa aborî û fîrmeyan, karsaz 
û karmendan dike, heman deme de 
bandorek neyînî li ser civaka Tirkiyê 
jî dike. Kurd, ereb, laz, çerkez û Tirk 
yên ku li Tirkiyê jiyan dikin tesîrekî 
xirab ji vê rewşê digrin, lê bele AKP 
û MHP’ê dixwazin vê rewşa xirab ya 
aborî veşêrin.

Dewleta Tirk ditirse ku li 
Rojhilata Navîn zirarê bibîne

 
Li Tirkiyê mijarên ku niha diqewimin, 
bi geşedanên siyasî yên li cîhanê û 
Rojhilata Navîn ve girêdayî ne. Li Roj-
hilata Navîn de her bûyerekê de dema 
ku biqewime bê Rûsya û Amerîka ne 
mumkune ku were meşandin. Dew-
leta Tirk jî roj bi roj xwe amade dike 
da ku ji vê pêvajoyê zirarê nebîne. 
Tirsa dewleta tirk jî ew e ku kurd 
bi alîkariya Amerîka û bi alikariya 
yekîtiya Ewrûpa li Rojhilata navîn de 
bibin hêzeke bibandor. Dewleta tirk 
di warê demokrasî û pirsa kurd de 
gihaştiye çi qonaxê, bê guman erîşên 
dewleta Tirk ne erîşên yekemînin. 
Dewleta Tirk ji damezrandina xwe heta 
niha hebûna gelê kurd û welatê wê 
înkar kiriye û bersiva hemû netewên 
demokratîk daye ber tang û topan, 
pişaftina gelê kurd ne fêmkirina kur-
dan wêrankirana kurdan komkujî û 
jenosîd bûne bingeha siyaseta AKP û 
MHP’ê ku di warê kurd û KurdIstanê 
de dimeşîne. 

AKP û MHP ji bo ku kirîza xwe 
veşêrin komkujiyan pêk tînin

Dewleta Tirk ji bo ku kirîzên xwe 
veşêre bi hemû hêza xwe erîşên 
qadên gerîla dike. Ew jî têrê nake li 
Bakurê Kurdistanê û Tirkiyê rojane 
jin, ciwan, kal û pîran qetil dike, bi 
hezaran ciwanan di girtigehan de 
têne girtin. Herî dawiyê jî me dît ku 
şarderiyên ku bi îrada gelê kurd der-
ketin îro bi qeyûman têne destgirtin, 
şefe faşîst Erdogan rabû dikoşka spî 
de di civîna ragihandinê de qeymeqam 
û walî pîrozkir got” ez we pîroz dikim 
ku we qayum avêtêye li ser îrada 
gelê kurd” gelo kes nîne ku beje hûn 
behsa biratiya gelê kurd û tirk dikin, 
lê kêleka wî jî deste qirkirinê dirêj 
dikin, kesekî wek dewlet bahçeliye 
nîjadperest mirov jê bawer nedikir ku 
di meclîsê de bang li Rêber Apo bike 
daku were di meclîsê de biaxive, pişte 
daxuyaniya şefe faşîst disa buyerên 
pir ecêb pêk hatin piştê 44 mehan 
cara yekem hevdîtin pêk hat Rêber 
Apo bi yek gotinê pêvajoy şîrove dike 
û dibêje “ tecrîd dewam dike eger şert 
û merc bene afirandin ez xwedî wî 
heza teorîk û pratîkim ku vî pêvajoy 
ji zemina şer derbasê zemîna hiqûqî 
û siyasî bikim”. Em divirde jî dibînin 
ku di nêzîkatiya dewletê de jî tu gu-
hertin çênabe roja pişte hevdîtinê 
6 mehan cezayên dîsîplînê li Rêber 
Apo hat birîn.

Nivîskar Mihemed Emîn diyarkir 
ku gelê Helebê bi dirûşmeya 
‘Berxwedan Jiyane’ li taxên Şêx 
Messûd û Eşrefiyê ji 7 salî heyanî 
70 salî her kes bi rihê şerê gelê 
şoreşgerî têkoşîna xwe didomîne.      
 
Di sala 2014 û 2016’an de jî gelek 
bazar li ser Helebê dihatin kirin, li ser 
eşrefiyê û Şêxmexsûdê dewleta tirk 
24 caran êrîş li ser kir, rûxmê hemû 
êrîşan jî bi rihê şerê gelê şoreşgerî 
gel xwe parast. Di çarçoveya Şerê 
Gelê Şoreşgerîde nivîskar Mihemed 
Emîn ji rojnameya mere axivî.

Gelê kurd bi hemû pêkhateyan 
parastina axa xwe dike 

Mihemed Emîn diyarkir ku Roja 27 
mijdarê êrîşekî hovane ji aliyê çeteyên 
dewleta tirk ve  li ser herema Bakur 
û Rojhilatê sûriyê hat meşandin. Û 
got” Li hemberê van êrîşên hovane 
Heta îro taxên Şêx Mexsûd û Eşrefiyê 
ji zarokê 7 salî heta extiyarê 70 salî 
her ferdek xwe li gor rihê şerê gelê 
şoreşgerî amadekiriye, ji bo ku pa-
rastina nasname û nirxên xwe bikin. 
Di herdû taxan de, dîrokekî demdirêj 
hatiye jiyankirin û ew tax bi nasnameya 

xwe ya kurdî tê naskirin. Li kêleka wê 
jî pêkhateyên ku li wir dijîn ermenî, 
asûrî, tirkmen û ereb jî bi hevre bir-
yar dane ku nirxên xwe biparêzin. 
Di hindirê wan taxan de gel xwe bi 
rêxistin dike û her kesek parastina axa 
xwe dike ji hêzên parastina cewherî 
bigre, hêzên parastina hindirîn û hêza 
parastina şêx Mexsûd û yekîneyên 
parastina şehîd jiyan tolhiladan jî di 
nav de her kesek erkek girtiye ser 
milê xwe û erkê xwe pêktîne. Ji aliyê 
tenduristî ve jî tedbîrên pêwîst hatine 
girtin û li gor rewşeke awarte hemû 
beşên lezgîn hatine amadekirin, her 
wiha di milê aborî de jî heta astekî 
amadekarî hatine kirin.” 
 
Komên HTŞ’ê bi zîhniyeta dizî û 

talankirinê şer didomîne 

Emîn bi bîrxist ku “Di roja me ya îro 
de pilanekî mezin û berfireh li ser 
heremê tê meşandin. Dewleta tirk bi 
rêya çapemeniya xwe şerê taybet li 
ser gel dide meşandin.  Gel bixwe 
jî di  ferqa vê de ye ku dewleta tirk 
dixwaze bi rêka medya dîjîtal şerê 
taybet bide meşandin ku tirsek di 
nav civakê de bide avakirin. Bi taybet 
komên girêdayê tirkiyê bi navê ehrar 
el Şerqiyê êrîşekî pir dijwar li ser gelê 
kurd de anî û bi vî awayî komkujî û 

qirkirina pêktînin bi zîhniyeta talankirin 
û diziyê vî şerî didomînin.”

Dewleta tirk hemû hêza xwe 
xistiye dewrê ji bo qirkirina gelê 

kurd

Emîn anî ser ziman ku” Tehrîr el şam 
jî di gelek daxuyaniyên xwe de diyar-
dikin ku “ ji bo çareseriya pêşeroja 
suriye, û gelan em dixwazin bi hevre 
suriyeke nû avabikin”. Û wiha do-
mand” Em wek taxên Şex Mexsûd 
û Eşrefiyê ji hevdîtinan re vekirîne 
û teref jî nagrin wek xeta sêyemîn, 
parastina civakê ji bo me girînge ji 
bona ku gel di kumkujî û qirkirinê re 
derbas nebe.
 Li gor planên ku têne amadekirin 
dewleta tirk hemû hêza xwe xistiye 
dewrê ji bona ku gelê kurd tunebike, 
dewleta tirk û çeteyên wê hebûna xwe 
li ser tunebûna gelê kurd ava dikin,  
ji bo dewleta tirk kurdê herê baş jî 
kurdê miriye di hemû siyaseta xwe de 
jî bi vî renge dide diyarkirin. Miletê ku 
li Şêx Mexsûd û Eşrefiyê jiyan dikin 
bi hemû pêkhateyên xwe biryar daye 
ku xwe û gelê xwe biparêzin, û mil 
bi mil zehmetiyên heyî bikaribin bi 
hevre derbasbikin, da ku civak nebe 
qurbana nexşerêya siyaseta giştî ya 
Dewleta tirk.

Hêzên navnetewî li hember wê 
rewşê berpirsiyarin

 
Emîn di dawiyê de wiha got “Li hem-
ber vê rewşa heyî hêzên navnetewî 
û mafên mirovan ji aliyê hiqûqî ve 
berpirsyarin. Pêwîste ji bo rewşa 
suriyê çareseriyekî bingehîn ji bo 
hemû pêkhateyên suriyê pêkwere. 
Fermandariya QSD ‘ê jî di daxuyaniya 
xwe de da diyarkirin ku “Em vekirîne 
ji hemû diyalogan re”. Şêx Mexsûd û 
Eşrefiyê nasnameyên xwe yên kurdî 
diparêzin, nêzîkê çarsed hezar însan 
dijîn û xwedî dîrokeke bingehînin. Ji 
kelha Helebê bigre heta bi nasnameya 
xwe ya kurdiyetiyê gelekî ku tê nas-

kirine. Armanca me ewe ku em çawa 
xwe li vir bi rêxistin bikin û li kêleka 
şervanê parastina axa xwe bikin.
Tiştê ku ji me tê xwestin gel û şervan 
bi yek rihî di bin sîwana saziya civakî 
de xwe bi rêxistin dikin û li ser wî 
bingehî jî em parastina nirxê xwe dikin. 
Pêwîste civaka navnetewî li hember 
wan êrîşan rola xwe bileyîze bi tay-
bet li hember qirkirinên ku dewleta 
tirk îro li ser Minbic,Kobanê, Ên Îsa 
û li ser heremên din projeyên xwe 
hene ku gelê kurd neçarê koçberiyê 
bikin da ku teslîm bigrin, taybet divê 
saziyên mafê mirovan bi erkê xwe 
rabin. Herkesê ku dibêje em mafê 
mirovan diparêzin pêwîste li hember 
kumkujî û qirkirinê bêdeng nemînin.”

Xwenasîn
Tenê 
rêyek 
heye!

Rohat Bulut
Di roja me ya îro de bi taybetî li 
Rojhilata Nanvîn rojane guherînên 
siyasî û demografîk pêk tên. Mixa-
bin hêzên hegemon di çarçoveya 
berjewendiyên xwe de destûr nadin 
ku civak di nav aramî û aştiyê de bi 
awayekî azad bijîn. Lê li pêşberî van 
polîtîkayên hêzên desthilat û hege-
mon a pêwîst ewe ku civak xwedî 
sekn û helwesteke çawa ye. Heke 
civakeke bi reveberiya xwe (ya ku 
bijartiye yan jî rêveberiya ku beriya 
her tiştî berjewendiyên civakê esas 
digire) re li ser pêşerojeke aram û 
azad hevgirtî û li hev hatî be dê ji 
hemû planên hegemonyayê dikaribe 
xwe azad bike, bi ser bikeve. 
Em berê xwe didin Rojavayê 
Kurdistanê yan jî Bakur û Rojhilatê 
Sûriyeyê em bi hêsanî dibînîn ku bê 
Rêveberiya Xweser û civak bê çawa 
xwe ji van êrîşan diparêze. Bi rastî jî 
heke rêveberiyeke ku berjewendiyên 
gel û civakê ji xwe re esas negiri 
dê nikaribe ji têkçû xwe biparêz e. 
Mînakên wê hem li Rojhilata Navîn 
û hem jî li tevahiya cîhanê heye. 
Herî dawî me ev yek di şexsê rejîma 
Esed de jî dît. Her çiqas plan û proje 
bi giştî li ser Sûriyeyê hebû jî rejîmê 
berjewendiyê xwe esas girt û encama 
wê jî li holê ye. Lê di heman demê 
de me Rêveberiya Xweser a Bakur 
û Rojhilatê Sûriyeyê jî dît ku bi çi 
awayî bê bi gel û civakê re çawa 
xwe ji êrîş û planên hêzên hegemon 
parast û pêşve çû. 
Belê ya pêwîst ew e ku civak bi 
aqilane û çav vekirî tev biger e. Na 
xwe dê hêzên hegemon, serdest û 
desthilat di aşê xwe de civak û gelan 
bihêre. Xwe parastina ji hêrandina 
aşê serdestan encax bi tevgerîna 
rêxistinî û parastina cewherî gengaz 
e. Parastina cewherî di bingeha xwe 
de hem parastina fîzîkî ye, hem jî 
parastina manewî ye. Yanî bi parasti-
na cewherî civak dikare hebûna xwe 
misoger bike. 
Dema em rewşa îro dinirxînin bê 
guman em berê xwe didin dîrokê û 
geşedanên ku qewimîn e. Em baş 
dibînin ku gel û civak bi hêza xwe 
ya cewherî her tim xwe parastine û 
bi ser ketine. Îro jî ya pêwîst ev e. Bi 
rêxistinî û parastina cewherî encax 
civak dikare hebûna xwe biparêze 
û pêşeroja xwe misoger bike. Ji 
derveyî vê rêyek din tune ye. Yan dê 
rêya parastinê bibijêr e, yan jî dê di 
aşê hêzên dijberî civakê de bihelin. 
Aşê hegemonya jî hûr dihêre û tu 
nirên civak û mirovahiyê li holê 
nahêl e. Ji xwe civaka ku bikeve ber 
diranê çerxa wî aşî mirov êdî nikare 
behsa civakekê jî bike. Lewre êdî ew 
dibe civakeke mirî. 
Ji lewre jî divê gelê Bakur û 
Rojavayê Sûriyey, gelê me yê kurd 
vê yekê baş bizanibe û li gorî wê tev 
biger e.  Niha çav û guhê her kesî li 
Sûriyeyê ye û bi taybetî hemû kurd 
ne tenê çav û guhên wan hiş û dilên 
wan jî wer li ser Rojava ye. Dilê 
kurdan di destên wan de ye! Bi şev û 
roj di meraqa gelê Rojava de ne.  
Dîrok tu carî kêmasî û şaşiyan 
napejirîne û nabexşîn e. Lewre jê 
veger tune ye, yan dê civak ji bo 
jiyaneke azad û bi rûmet têbikoşe 
pêşeroja xwe saz bike yan jî dê tune 
bibe. Bi taybetî ji bo gelê kurd ji 
derveyî têkoşîna ji bo jiyaneke azad 
û bi rûmet rêyeke din tune ye. Tenê 
yek rê heye ew jî bi rêxistinî xwe 
parastina cewherî û misogerkirina 
siberojeke azad û bi rûmet e.

Meyrem Şêxo Selwa Elî

Têkoşîn Amara/Qamişlo

Navenda Nûçeyan

Diyala Nîdal/Qamişlo

Navenda Nûçeyan

Zekî Bedran 

Di nava Sûriyê de desthilati-
ya rejîma BAAS’ê hat qedandin. 
Rejîmên despotîk û hişk gelemperî 
nermbuyîn û reforman re girtî 
ne. Rejîmên ku ji gel qut dibin û 
hebûnên xwe dispêrin hevsengiyan, 
dema ku ev hevsengî dugeherin ni-
karin li ser piyan bimînin. Bi vê 
awayê Sûriyê mînakeke pir hînker 
e. Ruxmê pêvajoyeke ku rêvebiriya 
Esad ewqas lewaz û di xeteriyê de 
bû jî nêzî guhertin û reforman nebû. 
Niha mijara ku herî zêde tê meraq 
kirin dê Sûriyêya nû çawa bibe ye. 
Dê cihê BAAS’ê rejîmeke mezhep 
perwer were avakirin an avahîyeke 
demokratîk were avakirin? Bersiva 
van pirsan ji bo pêşeroja Sûriyê pir 
girîng e. Em hêvîdarin ku Sûriyeke 
di nava bawerî, çand û fikrên 
cuda bi awayekî azad bikaribin 
xwe rêxistin bikin were avakirin. 
Sûriyêke wisa ji bo Rojhilata Navîn 
jî dê bibe destkeftiyeke mezin. 
Divê hemû hêzên Sûriyê, Ronakbîr 
û lêgerînvanên demokrasiyê bike-
vin tevgerê. 
Sûriyê ruxmê şerekî giran û rûxîner 
yê navxweyî jî bi awayekî bêxwîn 
rejim guhart. Şam ket. Dîmenên 
wisa bixwîn û pevçûnên mezin ne-
xuyan. Bi Helebê ve destpê kir û bi 
giştî bê pevçûn ber bi Şamê ve çû. 
Heremên din yên serî hildan jî wisa 
serî li çalakiyên tolhildanê nedan. 
Ev jî destkeftiyeke erênî ye. Vê jî 
bi awayekî aşitîyane ji bo çarese-
riya pirsgirêkê gelan û hêzên din 
bingeheke baş ava kir. Divê her-
kes girîngiya vê baş fêm bike û li 
gorî wê tevbigere. Ev yek dê ji bo 
pêşeroja Sûriyê bibe destpêkeke pir 

baş. 
Li vir ya şaş û îstîsna ewe ku dîsa 
dijminahiya Dewleta Tirk ya li 
bêperwa li hemberê Kurda ye. Piştî 
ku Heleb ket çeteyên girêdayî dew-
leta Tirk ya dagirker bê sekin Kurd 
kirin armanc. Şehba û Til Rifata ku 
piraniya wan li Efrînê koçber bûne 
û di konan de jiyan dikin, bû qada 
êrîşan. Ev navçe hatin dorpêç kirin û 
pevçûnên dijwar rû dan. Hêzên Kur-
dan ji bona ku pêşiya komkujiyên 
nû bigrin gel ji wê heremê derxistin, 
kişandin Minbiç û Tebqayê. 
Niha li Sûriyê tenê di herêma tê de 
pevçûn tên jiyan kirin, ew çeteyên 
ku di bin serweriya Tirkiyê de Min-
biç û Tebqa dorpêç kirine û li wir 
êrîş dikin. Derveyê wê cihên hundur 
yên wek Til Temirê de jî êrîş hene. 
Hêzên ku bi Sûriyê ve eleqeder bi 
giştî bangawaziyên bê pevçûn di-
kin. Di rewşa heyî de derveyê hêzên 
girêdayî dewleta Tirk hemû hêz ji 
gor vê bangawaziyê tevdigerin. Herî 
kêm wisa dixwiyê. Dewleta Tirk bi 
fermî nabêje ‘ez şer dikim’ lê hêzên 
di bin serweriya  xwe de dişîne 
eniyên şer. Di esasa xwe de pêwîstî 
nabînin ku pir veşêrin jî. Bi awayekî 
eşkere dibêjin ku ‘Em destûr nadin 
ku Kurd bibin xwediyê statuyê’ û 
hwd. Demeke ku rejîma BAAS’ê 
ketiye de çi pirsgirêk an jî dijmi-
nahiya komên Sûriyê yî ji Kurdan 
re hebe? Kurd êrîşên kesê/a nakin. 
Komên ku erîşê Tebqa û Minbicê 
dikin li dû çi ne? Xwesteka Tirkiyê 
ya ji holê rakirina Rêvebiriya Xwe-
ser diyar e.
Tirkiye tiştên ku pêk tên hemuya bi 
PKK’ê ve îzah dike. Ev bi wateya 

xwe ya herî rast ve taqtîkeke Şerê 
Taybet e. Komên Sûriyê re nabêjin 
terorîst. El Nûsra lîsteya wan ya 
terorê de ye lê pêşketina wan bi 
kêfxweşî pêşwazî dikin. Sankî 
Artêşa Tirk ya qaşo bi nav û deng 
pêş dikeve wisa tevdigerin! Dema ku 
dor tê Kurdan dibêjin ‘Em firsendê 
nadin terorîstan.’ Pêwîstiya veşarti-
na jor de nêrîna xwe jî nabînin. Pir 
bi kîbîr in.
Sûcê mezin yê PKK’ê çiye ku her 
tim tê armanckirin? PKK’ê dema 
ku DAIŞ êrîş kir piştgriya gelê Ro-
java, Bakûr û Rojhilatê Sûriyê kir. 
Derveyê vê tiştekî wisa nebaş kiri-
ye nîne.  Ji bo ku Kobanê nekeve 
Rêber Apo bangawazî kir û li ser 
vê bangawaziyê hezaran ciwan li 
Bakûrê Kurdistanê  ruxmê astengi-
ya Dewleta Tirk jî bendê têlan der-
bas kirin û çûne alîkariyê. Gerîlayên 
PKK’ê hezarî zêdetir windahî dane. 
Berxwedana Kobanê de hêzên 
serkêşiya DYE de yên Koalîsyonê 
jî roleke aktîf lîstin. Piştê vê hemû 
tişt bi hevkariya koalîsyonê ve hatin 
kirin.
Cihên ku di deste DAIŞ’ê de der-
xistine de meclîsên xwe ava kiri-
ne û xwe bi rêve dibin. Parastina 
herêman û kar bi rêya van meclîsan 
ve pêk tê. Bi vê awayê di pratîkê 
de rêveberiya herî demokratîk ya 
li Rojhilata Navîn derketiye holê. 
Hemû gelên heremê û komên ba-
weriyan îradeya di nava hev de ji-
yaneke aşitîyane derxistine holê. 
Vê rêvebiriyê ji Tirkiyê re şer îlan 
nekiriye. Berovajî wê her tim xwes-
tiye ku di nava têkiliyên baş de bin. 
Derveyê vê hêz û potansîyela wan 
ya ji bo Tirkiyê bibin xeterî jî nîne.
Tirkiye ji bo serûbinkirina her tiştî 
buye pispor. Bi xwe yekalî heremê 
re şer ragihandîye. Her tim di bin 
eriş û gefan de digre. Li wê derê 
şerekî yek alî ya dewleta Tirk heye. 

Bakûr û Rojhilatê Sûriyê teqez ji 
bo Tirkiyê gef û xeterîyê ava nake.
Di cîhanê de wêneyekî erênî ya 
Rojava heye. Azadî û demokrasiyê 
dixwaze û pêktîne. Ji ber têkoşîna 
li dîjî DAIŞ’ê jî ji bo wan 
nêzîkatiyek di milê erênî de heye. 
Hêz û pêşengtiya tevgera jinê jî di 
cîhanê de bi awayekî erênî tê tema-
şe kirin. Tirkiye ji bo ku têkoşîna 
li dijî DAIŞ’ê bide jibîrkirin û wê 
nêzîkbûyinê ji holê rake her tiştî 
dixwaze bi PKK’ê ve raber bike. 
Yê ku bêje, di vê welatê de bi mil-
yonan mirov jiyan nakin. Dema ku 
qala heremê dike jî dibêje ‘Cihên 
di bin dagirkeriya PKK’ê.’ Ji bo tu 
komên çeteyan jî vê nabêje. Ji bo 
DAIŞ’ê jî negot. Lê dema dor tê 
Kurda her tiştî bi gotina terorê ve 
raber dike.
Dewleta Tirk hebûna PKK’ê ya di 
lîsta terorê de heta dawî bi awayekî 
xirab bikar tîne. Di bin gotina “Li 
dijî terorê şer dikim”de, dixwaze 
şer û kiryarên xwe yê li dijî Kur-
dan veşêre. Niha êrîşa xwe ya li 
dijî Sûriyê û rijandina xwînê jî 
bi PKK’ê ve şîrove dike. Rew-
şeke sosret  heye. Niha çete jî 
xwînê narijînin. Cîhan dibêje bila 
derbasbûna pêvajoya nû bê xwîn be 
lê Tirkiye mirin û wêraniyê dispêre 
kurdan. 
Di bin roniya van rastiyan de erka 
Kurdan ya ji bo raya gel a cîhanê re 
rast veguhastina pêşketin û rastiyan 
heye. Divê hemû avahî, taybet yên 
ku karê çapemenî û dîplomasiyê 
dikin, derdorên polîtîk, hêzên şo-
reşger û demokratîk bi ruhekî 
seferberiyê ve destûrê nede ku 
Tirk rastiyan berovajî bikin. Yên 
ku dibêjin em demokrasî û azadiyê 
dixwazin divê van tiştên ku hati-
ne diyar kirin wek talîmatekî pêk 
bînin û wisa tev bigerin.

Tirkiyê hîna şer li Sûriyê 
ferz dike…

Di dîroka mirovahiyê de xweparastin 
mercekî sereke yê jiyanê ye

Şerê Gelê Şorşgerî li beramberê tevahî şert û mercan xwe û civaka xweparastine. Dî dîroka mirovahiyê de ji bo 
ku mirov bikaribe nifşê xwe pêş bixe û bi tenêbûnê re rû bi rû nemîne xwe parastin mercekî sereke yê jiyanê ye. 

Şerê gelê şorşgerî li beramberê 
tevahî şert û mercan xwe û civaka 
xwe parastine. Dî dîroka mirovahiyê 
de ji bo ku mirov bikaribe nifşê 
xwe pêş bixe û bi tenêbûnê re rû 
bi rû nemîne xwe parastin şertê 
sereke yê jiyanê ye. Xwe parastin 
li beramberî hemû şert û mercan 
mirov xwe biparêze. Bi derbasbûna 
jiyana xwe cihîre ev bi aweyekê 
sistematîk hin bêtir pêşket.
 

Mêrê serdest jiyan kir nav 
metirsiyekî mezin

 
Bi pêşketina mirovahiyê re aqilê 
mêrê serdest jî bi hemû qurna-
ziya xwe re pêş dikeve, dest bi 
komkirina ciwanan li derdora 
xwe bi armanca qutkirina ji dayi-
ka xwedawend û îlankirina şerê 
li derdora xwezayê kir û jiyan kir 
nava metirsiyeke mezin û tune-
kirina çanda civakbûyînê ji xwe 
re esas girt, çav berdana li ser 
derdora xwezayê tunekirina yên 
ji xwe bê hêztir qirkirina xwezayê 
tunekirina netew, çand û baweriyên 
cuda jî pêşket. Qewm û netewên 
ku karibûne li beramberê dewlet 
netewan xwe biparêzin karibûne 
xwe bigîhinin roja me ya îro. Dema 
ku em şûnwarên dîrokê tamaşe 
dikin û dibînin gelek netew û qewm 
hene ku nekarîbûne li beramberê 
hêzên serdest xurt bibin û li ber 
xwe bidin û qet şopên wan jî di 
nav kûrahiya dîrokê de nemaye 
ew jî bi şêweyekî zelal nîşan dide 
ku çiqas pêwîstî û girîngiya xwe 
parastinê heye, li beramberê çi û 
bi çi awayê xwe biparêzin. 

Gelê kurd bi têkoşîn û 
berxwedanê şerê gelê 

şoreşgerî serxist

Dema em li dîroka gelê kurd mêyze 
dikin dibînin ku di nava dirêjahiya 
dîrokê de çi bi serê gelê kurd hati-
ye, û gelê kurd bi kîjan rê û rêbazan 
karîbûne xwe bigihînin vê serdemê. 
Tu rojên kurdan bê berxwedanî û 
bê şer derbas nebuye sedema van 
şeran jî tunekirina netewa kurd û 
desteserkirina xaka bi bereket a 
kurdistanê ye. Qewmê herê pîroz 
yên li Mezopotamya yê, ji avabûna 
mirovahiyê re melovanî kiriye û 
çanda xwadewendiyê hetanî roja 
me ya îro anîne qewmê kurd e, 
hetanî vê kêliyê jî bi qirkirin û 
êrîşan re rû bi rû tê. Li beramberê 
van êrîşan divê nîv sedsalê de bi 
pêşengiya tevgera azadiyê, şerê 
parastina netew di asta herî jor 
de li beramberê êrîşên herî ho-
vane têkoşîn didin meşandin. Di 

tu dirokê de gelê kurd bi qansê 
vî nîvsedsalê nebuye xwedî şans 
ku bibin xwedî îrade ku bikaribin 
xwe bi xwe rêve bibin. Gelê kurd bi 
çanda xwedayên bi bereket xwas-
tine xwe hertim biparêzin û jiyana 
civaka xwezayî jiyan bikin. Dema 
em li rûpelên dîrokê mêyzedikin 
vê pîroziyê di bermahiyên dirokê 
de jî dibînin, gelê kurd bê ku xwe 
bispêre hêzekî dewletê bi çanda 
eşîrtî li berambermê hemû cûre 
erîşên mêtîngeriyê û qirkirinê xwe 
parastiye, hêzên serdest di ferqê 
de ne ku ev şêweyê jiyanê ji bo 
pêşketin û pilanên wan yên tu-
nekirina jiyana civakê metirsiyek 
gelek mezine, li gor wê roj bi roj 
bi rêbaz û taktîkên cuda erîşên 
gelê kurd dikin.

Ne wek berê tê jiyankirin ne jî 
tê şerkirin

Rêber Apo dibêje ku “ne wek berê 
tê jiyankirin ne jî tê şerkirin.”Divê 
li dijî şerê topyekun ê qirkirinê, 
em ji şerê topyekun ê berxwedan, 
hebûn û azadiyê re amade bin. Ji 
bo ku neyên qirkirin, ji qirkirinê 
xilas bibin, hebûna xwe û azadiya 
xwe misoger bikin, divê xwe amade 
bikin û li gorî vê jî amadekariyên 
xwe bikin. Xema min a sereke pêk 
neanîna wê ye. Ji ber ku bi rastî jî 
weke tevger û gel xwe ji bo Şerê 
Gel ê Şoreşgerî amade nekirine.
Gel ji bo Şerê Gel ê Şoreşgerî 
amade ye. Lê ji bo vê jî divê bi 
awayekî rast were rêxistinkirin û bi-
keve pozîsyona ku vî şerî bimeşîne. 
Emê mîna berê şer bikin, emê tiş-
tan xilas bikin, di encamê de emê 
xwe zindî bihêlin. Fikirandineke 
wiha tê wateya ku tu tişt ji min, ji 
tiştên ku min gotiye fêm nekirin e. 
Biryardariya min a “ne wek berê 
jiyîn û ne jî wekî berê şerkirin” 
perspektîfek bingehîn e. Divê 

her heval rewş û helwesta xwe 
li gorî wê diyar bike. Ji niha û pê 
ve divê şoreşger, milîtan bi hest 
û berpirsyarî tevbigere. Ji aliyê 
îdeolojîk, siyasî, exlaqî û rêxistinî 
ve divê xwe têxe rewşeke ber-
hemdar û ji bilî serkeftinê tiştekî 
din qebûl neke.”

Di Jiyanê De Azadî, Di Şer De 
Serkeftin

Xebatên meclîs û komunan ku 
xwerêveberiya rêxistinbûna gel 
û têkoşîna demokratîk e, bingeha 
avakirinê ye. Avakirin di heman 
demê de karê avakirina civakeke 
azad e. Civakeke ne azad, di bin 
gefa qirkirinê û nava şer de be, 
ne pêkan e ku di wateya klasîk 
de xebatên avakirinê bimeşîne. 
Divê meclîs û komun weke meclîs 
û komunên şer bin. Divê her 
tax, her kolan, gund û navçe bi 
xweparastinê were birêxistinkirin. 
Ger Kurdek nikaribe tax, mal û 
bajarê xwe biparêze rêxistin bê 
wate ne. Pêdiviya welatparêziyê 
ev e ku kesên zanebûna parastina 
cihê xwe di wan de pêşketî, li gorî 
wê di nava amadekarî, rêxistinbûn û 
perwerdeyê de ne jî divê bi dilxwazî 
di nava parastina welat de bin. 

Hêzên desthilatdar ciwanan 
dikin armanç

Di nav vî şerî de jî rol û misyo-
na sereke dikeve ser milê jin û 
ciwanan ji ber ku yên ku civakê 
pêş bixe û biparêze ciwanin. Ji bo 
wê jî hêzên desthilatdar ji bo ku 
destpêkê civakê tune bikin ciwa-
nan dikin armanc bi rêbazên fihûş 
madeyên hişbir û tiştên ne li gor 
ehlaqê civakê di nav ciwanan de 
belav dike, bi teknîk û teknoljoyê 
ciwanan ji civakê qut dikin û hestên 

takekesî di ciwanan de dide avaki-
rin, bi vî awayê bi rêbazek hêsan û 
xwezayî ciwanan tune dikin. Jinên 
ciwan û ciwanên kurd pêwîste bi 
awayek aktîf di nava şerê gelê 
şoreşgerî de cihê xwe bigrin û 
civaka xwe li hember hemû êrîşan 
biparêzin, pêwîste her ciwanek 
kurd xwe li herderê bi rêxistin 
bike û li gorê paradigma netewa 
demokratîk xwe perwerde bikin.

Jinan bi yekbûna xwe şerê 
gelê şoreşgerî ser xistin 

dewletên hegemon û desthiladar, 
navenda şerê cîhanê wek herêma 
Rojhilata Navîn hilbijartin e, li gorî 
berjewendiyên xwe dimeşînin. Îro 
li seranserê cîhanê şerekî mezin 
diqewime. Ev alozî û gengeşiya li 
holê herî zêde bandorê li Rojhilata 
Navîn dike. Rojhilata Navîn 200 sal 
in bûye navenda şerên desthiladarî 
û berjewendiyan. Di nav herêma 
Rojhilata Navîn de wek her çar 
parçeyên Kurdistanê jî şerekî me-
zin diqewime. Di roja me ya îro de 
em dibînin ku êrîşên hovane û pir 
dijwar li ser gelê kurd tê meşan-
din li rojava şengal û li Bakurê 
kurdistanê rojanê jin zarok kal û 
pîr tên qetilkirin bi van komkujiyan 
dewleta tirk dixwaze ku gelê kurd 
tune bike, gelê kurd hertim xwe 
parastin esas girt. Me li Rojava jî dît 
ku gelê kurd bi jin, zarok û bi kal 
û pîrên xwe şev û rojên xwe kirin 
yek û li hemberê çeteyên DAIŞ’ê 
çawa ku li berxwedan. Jinan hem li 
çiyayên azad hem jî li hemû gund, 
tax û bajaran li beramberê îxanetê 
şerê xwe parastinê bi hemle û bi 
têkoşîna xwe gihaştine asta herî 
bilind. Jinê li her derê bi yekbûna 
xwe ya şoreşê, şerê gelê şoreşgerî 
ser xist. 

Zebaniyên dojehê kî ne?
Rojev wekî agirê cihenemê germ 
e. Dawiya dawî ya ku her kes li 
bendê bû qewimî. Axayên şer ku 
zincîrên kûçikên şer di destê xwe 
de digirtin, hemû berdan. Sûriyeya 
ku dergûşa mirovahiyê bû, hezar 
kûçik ketin li ser laşê wê, qet qet 
kirin. Li bendê ne ku xwediyên 
wan jê re bêjin “dikarin bixwun”.
Xwediyê herî li pêş ê van kûçikên 
wekî Artêşa Sûriye û hwd. dagirke-
riya Tirkiye ye. Ev cewrika Osmanî, 
dijminê sûnd xwarî yê gelê Ereb, 
Kurd, Ermen, Aşûr û hwd ye. di 
vê de ti tiştê nayê fêmkirin tine. 
Ji ber vê yekê ye ku sed sal ji 
beriya vê nêzîkî du milyon Ermen, 
di çerxa jenosîdê re derbas kir. Li 
ser erdên Kurdistan û Anatoliyê 
qirra Ermenan anî. Bi hevkariya 
Îngîlîzan gelê Aşûr, kire bîranîneke 
di nav rûpelên dîrokê de. Bi van 
êrîşên ji 27’ê Mijdarê re jî dixwaze 
gelê Kurd, di qirkirinê re derbas 
bike. Bila şaş neyê fêmkirin lê ev 
jî tê fêmkirin. Pêşiyên Kurdan çi 
gotiye? ‘Dijmin e bê minet e’. Yanî 
çi? Tu yê dijminê xwe nas bikî, û 

nêbêjî ‘kûçikên dijmin tên min’. Ma 
dijmin dîn bûye, bi canê xwe ketiye 
ew qas çete bela sebep bi xwedî 
dike? Siltan Murat, Nureddîn Zengî 
nizanim çi û çi... li gundan, li bajar 
wisa ye. Yek kûçik bi xwedî dike 
da ku biçe teyr û tuyan, pez û rezê 
wan biparêze. Va ev çeteyên êrîşê 
gelê Şehba, Heleb û Til Rifaatê 
kirine jî ev hesab e. Ev hemû ne 
tiştên xerîb û ecêb in. 
Gelê Kurd jî xwedî dijmin e. Her 
kes vê dizane. Navê vî dijminî jî 
dewleta dagirker a Tirk e. Û ew jî 
xwediyê kûçik e. Çawa ku dijmin 
bê minnet e, kûçikên wî yên navê 
wan ê giştî çete ne jî bê minet in. 
Ji ber ku ben û zincîra hemûyan 
di destê Erdogan de ye. Vê yekê 
ew jî venaşêrin. Ev hemû tiştên li 
jor hatine gotin, ne ku tiştên neyê 
zanîn in. Derd û kula me jî ne ev e.
Ev fermana Til Rifaat, Şehba gelê 
Helebê tiştekî pir balkêş û sosret 
derxist holê. Çi ye ev bûyera balkêş 
û kirêt? Temaşevanên ragihandi-
na welatparêz, di vê pêvajoyê de 
şopandine, pê dizanin. Ji ber ku 
hêzên Rûsî, hêzên Şamê û Îranê 
xwe ji wê herêmê vekişandin, pa-

rastina gelê wê herêmê di aliyê 
leşkerî de ket zehmetiyê. Lewma 
Rêveberiya Xweser biryar da ku 
gelê Şehba û Til Rifatê derbasî 
herêmên ewle bibin. Ev plan di 
asteke mezin de serket. Heya 
ku ev hevok hatine nivîsandin jî, 
hin grûbên gelê wê herêmê di 
bin dorpêça çeteyan de mayi-
ne. Û ji wê civakê hin kesên ku 
ENKS’ya girêdayî Mala Barzanî, 
ew destnîşan kirine ji aliyê MİT’a 
Tirk ve hatine revandin. Dîsa gelek 
Kurdên li Til Rifaat û Şehbayê asê 
mane yan ji aliyê ‘Xwêrxwaziya 
Barzanî’ ve hatine xapandin. Wekî 
ku wan bibin cem karwana ku ji 
aliyê Rêveberiya Xweseriyê ve ha-
tine şandin, birine teslîmî leşkerên 
Tirk kirine. 
Xiyaneta Mala Barzanî li Başûr tê 
zanîn. Ne hewce ye yek dubare 
bike. Ev Mala bêbext û bê wext, 
ji ber ku bûye xewnereşka gelê 
Kurd û li xiyanetê jî derbas kiriye, 
rewşa wê ya li Başûr îzahkirin ne 
hewce ye. Li wir êdî bûye hêzeke 
çekdar ê ji rêzê ya artêşa Tirk. 
Di 2018 û 2019’an de li Rojava jî 
qismekê teşhîr bibû lê dîsa jî hin 

derdor tam ne bawer bûn. Êrîşa 
li ser Kurdên Şehbayê her tişt, 
wekî roj lêxistibe Ronî kir. Ma çawa 
ew ê ronî nebûya? Ma gengaz e 
saziyeke Kurd, û hem jî ku ji xwe 
re ‘Xêrxwaziya Barzanî’ dibêje 
Efrîniyên ji devê Gurê Boz’ rizgar 
bûne dîsa bixe devê wî gûrî? Van 
tiştan, gelê Şehba û Til Rifaatê 
dibêje. Ne ku tehlîl û texmîneke 
siyasî ye. Her kesê bixwaze, eger 
xwe bigihîne Rojava, dikare ji milet 
guhdar bike. Ma li kîjan dînê, li kîjan 
pirtûka pîroz, di kîjan bîrdoziyê de 
qewmek diçe însanên ji qewmê 
xwe dixe devê dijminê xwe? Tenê 
ew maye ku ev Malbat û saziya wê 
ya Xêrnexwaz bêje ku ‘ez jî neferekî 
Erdogan im û ne Kurd im’. Çi ma 
wisa ye? Xêra vê ji kê re heye? 
destpêkê xêra vê yekê digihêje 
Mala Barzanî. Çawa? Erdogan 
kêfxweş dibe, û roja duyemîn jî 
mûçeya vê Mala tê zanîn zêde 
dike. Yanî dema em dibêjin mûçe, 
ne île pere, dibe ku ji bo seyran û 
nizanim çi tiştî bibin li ber peravên 
Antalyayê. 

Dilyar Cizîrî

Minbic 
Kobaniya 

nû ye!

Desthiladariya Baas ku ev 53 sal 
serdestiya yek alî ya zordest li ser 
gelê Sûriyê da meşandin, bi dawî 
bû. Gelê kurd jî di nav de tevahiya 
gelê Sûriyê bi hêviya gueherti-
na ber bi rojên xweş û azad ve bi 
hilweşîna desthiladariya zordest a 
Esed, kêfxweş bûn. Lê dewleta Tirk 
û çeteyên wê ne ku ji roja yekem 
a serhildana gelê Sûriyê li dijî 
demokrasî û azadiya civak şer dikin, 
tevî hezaran çeteyan êrişên berfireh 
li dijî herêmê pêk anîn. 
Ev çend roj in bi hemû hêza xwe 
êrişî bajarê Minbicê dikin. Şervanên 
Meclîsa Leşkerî ya Minbicê 
derbeyên giran li çeteyên dewle-
ta Tirk xistin. Hejmarek mezin a 
çeteyan kuştin, hejmarek bi saxî 
ketin destê şervanan. Dewleta Tirk 
ji bo çete di bajar de pêş bikevin 
bi balafirên şer, balafirên bê mi-
rov û hemû cûreyên pêşketî yên 
ji NATO’yê wergirtiye li dijî gelê 
Minbicê pêk anî.
Dema derbeya şervanan li dijî 
çeteyan dijwar bû, dewleta Tirk 
êrişên xwe li gelek cihên din wekî 
Ên Îsa, Til Temir û deverên din zêde 
kir. Di heman demê de xwest bi 
riya şaneyên razayî û bermahiyên 
DAIŞ’ê li Dêrazor, Reqa û Tebqayê 
jî tevliheviyê derbixe. Wiha jî nîşan 
bide ku şer di navbera kurd û ereban 
de ye. Lê gelê herêmê bi hişyari-
ya xwe karîbûn hemû plana wan 
vala derbixe. Şervanên li Minbicê 
evsaneyên dîrokî nivîsandin û 
berxwedaneke bêhempa nîşan dan, 
careke din ji dîrokê re isbat kirin ku 
çawa li Kobanê çêlîka desthildariya 
Erdogan, DAIŞ’ê têk birin, wê niha 
jî karibe hemû planan vala derbi-
xin. Bi rastî jî êrişa li ser Minbicê, 
êrişa çeteyên DAIŞ’ê ya li dijî 
Kobanê tîne bîra mirov. Şervanan 
di Kobanê de dîrok nivîsandin û 
civaka Navdewletî neçar kirin ku 
hewcedarî wan bibin. Di encamê de 
berxwedana Kobanê ji sînorê Sûriyê 
derket û bû mînaka berxwedana di 
ber cîhanê de.
Niha jî berxwedana şervananên 
Meclîsa Leşkerî ya Minbicê dê 
guhertinên dîrokî di pêvajoya 
heyî ya di çarçoveya çarenûsa 
gelê Sûriyê de, tacîdar bike. Bi 
berxwedana şervanan a li Minbicê 
wê zemîna avakirina Sûriyeke 
demokratîk pêk were. Bi taybet 
di vê dema belavbûyîna di rewşa 
Sûriyê de pêk hatiye. Li tevahî 
herêmên Sûriyê belgeyên ku 
çeteyên DAIŞ’ê di nava bajaran de 
xwe bi cih kirine, diyar dibe. Ev jî 
metirsiya li ser gelê Sûriyê û bi tay-
bet kêmnetewan wekî Dirzî, Elewî 
û her wekî din zêdetir dike.  Êrişa 
li Minbicê niyet û siyaetên dewleta 
Tirk a çetewarî zelal dike. Ji ber wê 
jî evsaneyên îro şervanên Meclîsa 
Leşkerî ya Minbicê û şervanên 
Meclîsa Leşkerî ya Sirînê nîşan 
didin, zemîna azadî û demokrasiya 
Sûriyê nîşan didin. Ji ber wê jî divê 
gelê me bi heman rihê seferberiya 
Kobanê cihê xwe di berxwedana 
Minbicê de bigre.
Pêwîste em bi heman nêrîna berx-
wedana Kobanê li berxwedana 
Minbicê binêrin. Raste pêla koçbe-
riya ji kantona Efrîn-Şehba barekî 
giran li ser gel û rêveberiyê ye. 
Lê cardin jî divê em berxwedana 
Minbicê bi Kobaniya salê kin.  

Parastina 
Rojava

Farûk Sakik
Li Sûrî desthilatdariya rejima Baas 
a 61 sal bi dawî bû. Beşar Esad Sûrî 
terk kir. 
Li ser pêşeroja Sûrî gelek seneryo 
hene. Herkes li gor berjewendiyên 
xwe sîstemekê dixwaze. Lê pêdivî 
bi aqilek maqûl ku midaxleyî vêder 
bike û berjewendiyên hemû gelan esas 
bigire, heye. 
Ji bo gelên Sûrî çareseriya herî 
baş; sîstema Rêveberiya Xweser a 
demokratîke. 12 salên ev sîstem xwe 
dayî îspatkirin. Ev system di dîrokê 
de jî hatiye ceribandin. Di serdema 
desthilatdariya Frensa de ji vêderê 
hertişt belge dikirin û dişandin Fransa. 
Belgeyên di salên ku Fransa li Rojhi-
lata Navîn bû û Sûrî eleqeder dikin de 
tiştên balkêş hebû.  Ev belge ji aliyê 
dîroknazek Kurd Dr. Sedat Ûlûgana 
ve hatibû bidestrxistin. Daxwazname-
yek rêveberiya heremî heye. Hemû  
pêkateyên kurd, Ereb, Ermen û Xiris-
tiyan konsesuyek çêdikin, daxwazna-
meyek îmzedikin û serî li komseriya 
Fransa ya li Sûrî û Lubnanê (wê demê 
ev herdun herem dibin desthilatdariya 
Frensiyan de bû) didin. 
Yek daxwazek wan heye, “rêveberiyek 
xweser”. Di van salan de ewqas netew 
dewletên nû avadibin, an jî ji bo vê 
yekê têkoşînek tê dayin, lê ev gelên 
heremê rêveberiyek xweser dixwazin. 
Salên demdirêj dibin desthilatdariya 
Osmaniyan de hatine peliçiqandin.  
Bi komkujiyan re rû bi rû mane. Piştî 
împaratoriya osmaniyan evcar rejima 
nû ya Enqerê-Kemalîst tê gotin di serî 
de Kurd li serê hemû gelên heremê 
bûbûn bela. Ji bo Kurd nebin xwedî 
statuyek, Mûsil dabûn Îngilîzan.
Gelên heremê di bin metirsiyek de bûn 
û ji dewleta Frensa alîkarî dixwestin. 
Fransa alîkarî neda. Berevajiyê vê 
yekê li heremê demografî guhert. Ji 
Kurdan tirsiyabûn. Behsa maf û doza 
xwe dikirin. Yekem kembera Erebê ji 
aliyê Frensiyan ve wê demê pêkhat.
Ji wê demê ve nêzîkî sed sal derbas 
bûn 2 şerê cîhanê yên nû pêkhatin. 
Di şerê cîhanê yê duyem de Frensa ji 
heremê vekişiya. Di dewsa xwe de hin 
sîstemên nû-rejimên Baas avakirin.
Di şerê sêyemîn yê cîhanê de ev 
sîstemên wan dihatin ruxandin, di 
dewsa wan de Kaos dihat avakirin. Di 
kaosa Sûrî de, Kurdan jî ew dekleras-
yona sala 1936‘an ji nû de anîn rojevê. 
Di nav Kurdan de bi navê Abdullah 
Ocalan rêber derketibû, bi paradigma-
ya xwe ev deklerasyon aktuel-updeat 
kiribû. Di 12 salên dawî de me şahidî 
kir ku li Bakur û Rojhilatê  Sûrî de 
rêveberiya xweser a demokratîk ji 
aliyê gelek kesan ve hat ecibandin. 
Rêveberiya xweser hatibû îlankirin. 
Ji pêkateyên heremê yên ol bawerî û 
gelan herkes dahilî vê rêberiyê dibû. 
Meclisên wan hebûn.
Li aliyekê ve sîstema xwe avadikirin 
û li aliyek ve jî ji bo parastina xwe 
di warê leşkerî de  birêxistin dibûn. 
Bi salan e dewleta Tirkiyê û  çeteyên  
xwe bê navber êrişî vê derê dikin. 
Erdogan wan li Tirkiyê perwerdekir, 
lojîstika wan tedarek kir. Ev komên 
çete di dewsa ku berê xwe bidin 
Şamê, Erdogan berê wan da Şehba û 
Minbicê. Ev yek jî dide xuyakirin ku 
Erdogan ji bo Kurd di çareseriya Sûrî 
ya nû de rolek negirin çi ji dest were 
wê bike. 
Kurd jî ji bo ‘rojavaya’ xwe biparêzin 
çi ji derstê wan were wê pêk bînin. 
Di kêliyên ku min ev nivîs dinivîsand 
(09-12-2024), di Stêrk Tv de bernama 
alikarî ji bo koçberên Şehbayê hebû. 
Zarokek 7 salî, bi 100 Euro yê ku di 
rojbûna xwe de komkiribû piştgirî 
kir. Ev hêvî da me. “Em ê Rojava 
biparêzin”.

Amara Baran/ Qamişlo

Volqan Elî


